
GOUVÈNÈ HOCHUL DEVWALE PLAN DAKSYON SIBLE POU KONBAT VÒL 
MACHIN  

  
Estrateji Konplè pou Rediksyon Vòl Oto pral bay sipò pou redui vòl machin nan 

konte yo atravè Eta New York  
  

Plan senk pwen an gen ladan 55 milyon dola pou sipòte efò fòs lòd lokal ak efò 
prevansyon yo  

  
Lapolis Eta New York pral ogmante efò aplikasyon yo epi Divizyon Sèvis Jistis 

Kriminèl la pral sipòte fòs lòd lokal yo avèk Sant Analiz kont Krim ak nouvo tablo 
bò pou lite kont krim pou kowòdone envestigasyon yo  

  
Lanse Kanpay Mesaj Piblik ki konsantre sou pwopriyetè machin ki vilnerab yo ki 
ankouraje yo enstale mezi anti-vòl, Gade lèt DMV voye bay 440,000 pwopriyetè 

Kia ak Hyundai yo isit la  

  

  
Gouvènè Kathy Hochul te anonse jodi a yon seri aksyon sible pou konbat gwo kantite 
vòl machin, sitou kèk modèl Kia ak Hyundai, nan konte yo atravè Eta New York ke yo 
rele Estrateji Konplè pou Rediksyon Vòl Oto (Comprehensive Auto-Theft Reduction 
Strategy, CARS). Gouvènè a te fè anons la avèk ofisyèl eli yo, lapolis lokal yo, ak 
Komisè Depatman Veyikil ak Motè (Department of Motor Vehicles, DMV) Eta Mark J.F. 
Schroeder nan Bilding Sekirite Piblik la nan vil Rochester. Pandan krim vyolan ap 
kontinye tonbe nan tout eta a, aksyon sa yo pral bay sipò enpòtan pou diminye vòl 
machin nan konte Monroe, Erie, Niagara, ak lòt konte ki kontinye fè eksperyans ak 
pwoblèm sa a epi rasyonalize sipò pou fòs lòd lokal yo. Aksyon sa yo enkli 
akselerasyon 50 milyon dola pou teknoloji ak ekipman pou fòs lòd yo, 5 milyon dola pou 
amelyore altènativ jistis pou jèn yo ak pwogram oryantasyon pou adolesan ak jèn adilt, 
mande Lapolis Eta a ak Divizyon Sèvis Jistis Kriminèl (Division of Criminal Justice 
Services, DCJS) pou aplike nouvo efò pou aplikasyon lwa, sipòte pwokirè distri lokal yo 
nan pouswit pou vòl machin ak lòt krim, ak lansman yon kanpay angajman piblik ki vize 
pwopriyetè machin vilnerab yo.  
  
"Mwen vle tout vòlè machin yo konnen: Ou te rive nan limit la", Gouvènè Hochul te 
deklare. "Pi gwo priyorite mwen te toujou kenbe Nouyòkè yo an sekirite epi jodi a n ap 
lanse yon nouvo estrateji konplè pou konbat yon ogmantasyon nan vòl machin 

yo. Twòp Nouyòkè deja fè eksperyans chòk lè yo reveye nan yon antre ki vid oswa yo 
gen kè brize lè yo wè youn nan byen ki gen plis valè yo disparèt, se poutèt sa n ap 
sipòte fòs lòd lokal yo pou pouswiv epi anpeche vòl sa yo, epi asire pwopriyetè machin 
yo ap pran mezi apwopriye pou pwoteje machin yo."  
  

Komisè Depatman Veyikil ak Motè Eta New York la, Mark J.F. Schroeder, te 
deklare, "Yon machin pa yon jwèt. Li se youn nan acha ki pi chè ak pi enpòtan yon 
moun ka fè, akote achte yon kay. Yon moun pa ta dwe enkyete paske machin ke yo 
estasyone toupre kay yo, yo ta ka vòlè li nan kèk segonn, epi yo pa ta dwe enkyete sou 
yon moun ki blese grav oswa ki pèdi lavi li tout sa akòz yon bagay yo te wè sou entènèt. 
Nou felisite lidèchip Gouvènè a sou pwoblèm sa a, epi ann akò ak plan li a, n ap fè 
pwopriyetè machin sa yo konnen pou yo pran aksyon pou anpeche vòl sa yo epi 
pwoteje tèt yo ak lòt moun."  
  
Komisè Divizyon Sèvis Jistis Kriminèl la, Rossana Rosado, te deklare, "Anpeche 
vòl oto vle di pran mezi apwopriye pou adrese pwoblèm lan tèt pou tèt. Nou remèsye 
Gouvènè Hochul paske li te adopte plan detaye sa a pou li pa jis remedye pwoblèm lan, 
men pou li rezoud li. DCJS se yon patnè angaje ki pare pou l prete resous li pou sipòte 
efò sa a pou Nouyòkè yo santi yo an sekirite nan katye yo ak lakay yo."  

  
Pandan pik pandemi an nan ane 2020 ak 2021, de krim te ogmante nan nasyon an: 
asasina ki gen rapò ak vyolans ak zam (+35 pousan) ak vòl machin (+101 pousan). 
Atravè estrateji lejislatif, politik ak bidjè ki sible epi ki baze sou prèv ki anrasinen nan 
patenarya solid federal, eta ak lokal, Eta New York te diminye asasina ak vyolans ak 
zam nan nivo istorik ki pi ba ke yo te rapòte nan ane 2017 jiska 2019. Fiziyad nan vil 
Nouyòk yo bese 26 pousan ane apre ane, epi nan jiridiksyon inisyativ Eliminasyon 
Vyolans ki Enplike Zam (Gun Involved Violence Elimination, GIVE) ke eta finanse a, 
fiziyad te bese a 25 pousan epi fiziyad mòtèl te diminye a 35 pousan jiska mitan mwa 
out ane sa a konpare ak menm peryòd 2022 a.  
  
Vòl machin yo, sepandan, kontinye ap monte, okòmansman li te alimante pa 
ogmantasyon nan vòl konvètisè katalizè yo. Nan mwa oktòb 2022, Gouvènè Hochul te 
anonse mezi pou fè presyon sou vòl sa yo, ki te an bès. Ane sa a, vòl machin yo te 
alimente nan konte seleksyone yo - Erie, Monroe ak Niagara, osi byen ke kèk pati nan 
Vil New York - pa pòs rezo sosyal viral ki montre jèn moun ki jan pou yo vòlè Kia ak 
Hyundai yo.  
  
Nan sèt premye mwa 2023 yo, vòl machin nan Konte Monroe ogmante a 345 pousan, ki 
se pi gwo ogmantasyon nan nasyon an, epi nan Konte Erie, 213 pousan, lè yo konpare 
ak menm peryòd ane pase a. De konte sa yo reprezante apeprè de tyè vòl machin 
andeyò Vil New York, epi pifò ladan yo fèt nan vil Rochester (+829 pousan) ak Buffalo 
(+488 pousan). An konparezon, vòl machin yo te bese a 11 pousan nan Rejyon Kapital 
la ak Konte Suffolk; 24 pousan nan Southern Tier ak Hudson Valley; ak plis pase 50 
pousan nan North Country ak Mohawk Valley. Nan Vil New York, vòl machin yo te 
ogmante a 20 pousan ak Bronx (+37 pousan) ak Northern Queens (+45 pousan) nan 

orijin ogmantasyon sa a. An jiyè 2023, te gen 1,499 vòl machin nan Vil New York, ak 
mwatye nan yo ki te fèt nan de minisipalite sa yo.  
  
Pou abòde ogmantasyon san parèy sa yo, Gouvènè Hochul te anonse Estrateji Konplè 
pou Rediksyon Vòl Oto (CARS) pou bay yon gwo sipò pou fòs lòd lokal yo:  
  

50 milyon dola nan teknoloji ak ekipman poufòs lòd yo  
Otòn pase a, Gouvènè Hochul te anonse yon premye angajman 20 milyon dola pou 
teknoloji ak ekipman pou fòs lòd yo pou ede prevni, diminye, ak rezoud krim, epitou pou 
konstwi konfyans nan kominote yo. DCJS te administre yon demann pou enfòmasyon 
(request for information, RFI) pou jwenn fidbak nan men depatman lapolis ak biwo 
cherif yo sou kalite teknoloji yo bezwen pou amelyore sekirite piblik nan kominote pa yo. 
DCJS te resevwa plis pase 44 milyon nan demann pou ekipman, ki gen ladan lektè plak 
lisans, sistèm kamera piblik mobil ak fiks, sistèm repatisyon ki gen asistans òdinatè ak 
lojisyèl kominikasyon, pami lòt ekipman ak teknoloji sekirite piblik.  

  
Nan kòmansman ane sa a, Gouvènè Hochul te garanti 50 milyon dola nan Bidjè Ane 
Fiskal 24 la pou finanse totalman bezwen sa yo ke yo idantifye. Kounye a, DCJS pral 
akselere disponiblite finansman sa a pou ede ajans fòs lòd yo konbat vòl machin ak lòt 
krim lè li fè yon demann pou aplikasyon, sa ki pèmèt ajans fòs lòd yo fasil jwenn 
finansman pou ekipman ak teknoloji. Finansman pral debouse sou yon baz kontinyèl epi 
yo pral priyorize li pou ajans ki nan konte ki gen pi gwo pwopòsyon vòl machin ak lòt 
krim yo. Dapre yon analiz demann nisyal ajans fòs lòd yo, konte yo ki gen yon 
ogmantasyon enpòtan nan vòl machin ane sa a -- Erie, Monroe, ak Niagara -- kapab 
resevwa jiska 10 milyon dola pou nouvo teknoloji ak ekipman.  
  

5 milyon dola pou amelyore altènativ jistis pou jèn yo ak pwogram oryantasyon  

Yo rapòte vòl machin yo te alimente pa videyo viral yo afiche sou rezo sosyal, tankou 
TikTok, ki montre jèn moun ki jan pou yo vòlè kèk modèl machin, men tou akòz 
pètibasyon pèsistan ke pandemi an te kreye pou repons jistis kriminèl ak efò 
prevansyon yo. Ajans fòs lòd yo nan kominote ki gen pi gwo ogmantasyon rapòte ke 
adolesan ak jèn adilt ant 13 ak 24 ane yo pi souvan arete an koneksyon avèk vòl sa yo. 
Moun sa yo souvan asosye ak yon gwoup oswa ekip òganize. Plan sa a pral konsantre 
sou estrateji ki sible adolesan ak jèn adilt ki gen risk pou konfwonte kominike avèk 
lapolis ak sistèm jistis kriminèl la oswa ki entèeaji ak yo.   
  
Pou fè fas ak ogmantasyon sa a nan krim sou pwopriyete ki enplike jèn yo, Gouvènè 
Hochul ap dedye jiska 5 milyon dola pou amelyore altènativ jistis pou jèn yo ak 
pwogram ak sèvis oryantasyon yo. Finansman pral priyorize pou konte yo ak konte 
adjasan yo ki rapòte ogmantasyon jèn moun ki enplike nan vòl machin ak lòt krim 
pwopriyete, tankou Erie, Monroe, ak Niagara. Envestisman sa a pral asosye ak asistans 
teknik devwe nan men DCJS ak Biwo Sèvis Timoun ak Fanmi (Office of Children and 
Family Services, OCFS) pou ede konstwi kapasite gouvènman lokal yo ak òganizasyon 
kominotè yo pou entèvni nan lavi jèn sa yo, chanje fason yo panse ak konpòtman yo, 
epi ankouraje devlopman pozitif.   

Avèk yon konsantre doub sou entèvansyon ki baze sou prèv pou jèn moun ki te enplike 
nan krim sou pwopriyete ak prevansyon prensipal pou jèn ki gen risk pou yo patisipe 
nan sistèm nan, pwogram andeyò lekòl sa yo pral fèt pou bay responsablite ak opòtinite 
apwopriye ak laj – tankou pratik jistis restoratif, atizay kreyatif, atletik, ak devlopman 
konpetans – ki mennen nan gradyasyon oswa travay, tou depann de nivo edikasyon yo 
ak laj yo.  
  

Ogmante aplkasyon ak pataj done pou konbat vòl machin epi ede patnè lokal yo  

Lapolis Eta New York ak Divizyon Sèvis Jistis Kriminèl (DCJS) pral ogmante sipò yo 
bay ajans fòs lòd lokal yo pou adrese vòl machin nan tout Eta New York.  
  
Gouvènè Hochul ap mande Lapolis Eta New York pou ogmante aplikasyon, ogmante 
kowòdinasyon entè-eta, ak ant eta a, epi fè patenarya ak fòs lòd nan zòn ki gen anpil 
vòl yo. An kowòdinasyon ak Depatman Veyikil ak Motè eta a, Lapolis Eta a pral pwofite 
patenarya ki egziste deja ak fòs lòd lokal, eta ak federal pou ogmante envestigasyon ak 
depresyon nan zòn ki gen anpil vòl ak sou otowout eta a, reflete travay Gwoup Travay 
sou Sikilasyon Zam ant Plizyè Eta ki reyisi a.  
  
Lapolis Eta a pral deplwaye Inite Estabilizasyon Kominotè tou pou ede ak efò 
ranfòsman ak envestigasyon nan Buffalo ak Konte Erie, ak Konte Rochester ak Monroe 
epi kontinye bay ajans vil yo ak konte yo sipò otowout ak ayeryen.  
  
Anplis de sa, Rezo Sant Analiz kont Krim DCJS ak Sant Entèlijan Eta New York (New 
York State Intelligence Center, NYSIC), ki opere pa Polis Eta a, pral kontinye entegre 
ak pataje katpgrafi modèn ak lòt teknoloji envestigasyon ak patnè lokal yo. Kounye a, 
Sant Analiz Krim eta a sipòte nan konte Erie, Monroe, ak Niagara yo te dedye analis 
krim yo epi yo te deplwaye lojisyèl espesifik pou swiv, katografye, epi analize vòl 
machin yo pou idantifye modèl ak sispèk yo pou ede nan anplikasyon lwa yo. Yo pral 
deplwaye yon nouvo tablodbò – MVTRAC [Vòl Veikil ak Motè, Rekiperasyon ak 
Kolaborasyon (Motor Vehicle Theft, Recovery and Collaboration)] – nan tout 11 sant ki 
nan rezo a ak nan NYSIC. Tablodbò a pral pèmèt analis yo ak pèsonèl fòs lòd yo sèvi 
ak done lokal yo ak eta a pou wè epi konekte lokal vòl yo, lokal rekiperasyon yo, ak 
enfòmasyon sou sispèk yo. Bidjè ane fiskal 2024 la te bay yon gwo finansman pou rezo 
a, epi finansman sa a -- apeprè 17 milyon dola pa ane -- pral enpòtan nan devlopman 
estrateji aplikasyon lwa efikas sa a.   
  
Ranfòse pouswit jidisyè kont vòl machin  
Nan konte Erie ak Monroe, dispozisyon arestasyon vòl machin te soufri anpil pandan 
pandemi an. Bidjè ane fiskal 2024 la bay finansman adisyonèl (52 milyon dola nan èd 
pou finansman pouswit jidisyè pou tout 62 biwo pwokirè distri yo ak 40 milyon dola nan 
finansman pou sipòte aplikasyon refòm dekouvèt). Konte Erie ak Monroe ap resevwa 
3.9 ak 2.6 milyon dola nan fon dekouvèt ak 2.8 milyon ak 1.9 milyon dola nan èd pou 
pouswit jidisyè, respektivman. Nou pral kontinye travay ak pwokirè distri yo pou sipòte 
efò yo pou bay jistis ki jis ak rapid.  

Kowoperasyon ant Eta a, patnè fòs lòd nou yo, ki gen ladan Pwokirè Distri nou yo 
esansyèl pou asire yo pouswiv krim sa yo yon fason efikas. Gouvènè Hochul pral reyini 
yon gwoup travay entè-ajans ak Asosyasyon Pwokirè Distri New York (District Attorney 
Association of New York, DASNY), DA (Pwokirè Distri) nan konte ki gen pi gwo 
pousantaj vòl machin yo, ak lòt ofisyèl fòs lòd yo pou travay sou estrateji ki fèt pou 
dekouraje ak netralize delenkan yo.  
  
Okòmansman, gen twa domèn ki konsantre ki pral dirije travay Gwoup Travay la. 
Premye a se analize desizyon akizasyon ak pledwaye epi ogmante itilizasyon 
arestasyon gadyen ak akizasyon pou minimize itilizasyon tikè pou aparans biwo 
yo. Dezyèm lan se priyorize pouswit ka kote vòl machin ak kondwi anba enfliyans alkòl 
oswa dwòg yo konekte. Arestasyon pou operasyon yon machin ki anba enfliyans alkòl 
oswa dwòg diminye 23 pousan nan ONYC ak 55 pousan nan NYC. Sepandan, 
pousantaj kondanasyon nan ka sa yo kontinye wo pandan Pandemi an (pi wo pase 90 
pousan nan alafwa ka krim ak deli yo) kidonk gen yon opòtinite pou kowòdone yon 
fason ki pi efikas vòl machin nou yo ak estrateji pou kondui ak kapasite redui.  
  
Dezyèm domèn konsantrasyon an se lefèt ke 60-65 pousan nan krim ka enplike pèn ki 
pa anprizònman nòmalman, tankou pwobasyon, amann, ak liberasyon kondisyonèl. 
Nan ka deli, pèn vil oswa prizon pa komen (anba 5 pousan) epi pèn ki pi komen an se 
yon amann (~80 pousan). Gen yon opòtinite pou ranfòse pouswit ka sa yo lè w re-
evalye itilizasyon dispozisyon VTL aktyèl yo (pa egzanp, VTL § 510. Sispansyon, 
revokasyon ak re-emisyon lisans ak anrejistreman) nan ka kote machin yo itilize pou fè 
yon lòt krim.   
  
Rasanbleman Gwoup Travay sa a pral konsantre sou pratik aplikasyon lwa ki baze sou 
done ki mache nan mennen otè sa yo nan lajistis epi sèvi ak zouti lajistis ki disponib yo 
pou rann yo responsab.  
  
Enplemante yon kanpay angajman piblik solid ak konsesyonè travay 
pou enfòme pwopriyetè Hyundai ak Kia yo  
Gouvènè Hochul lanse yon kanpay angajman piblik ki sible pwopriyetè machin Kia ak 
Hyundai ki pi fasil pou vòlè, pou ankouraje yo pran prekosyon epi enstale mezi anti-vòl 
yo. Sa pral enkli Depatman Veyikil ak Motè Eta a ki kontakte pwopriyetè machin yo 
dirèkteman epi ankouraje yo pou yo resevwa nouvo amelyorasyon lojisyèl nan machin 
pa yo gratis; li lèt sa a isit la. Anplis de sa, Gouvènè Hochul te ekri asosyasyon 
Konsesyonè Oto a, pou l mande yo pou yo priyorize reparasyon ak remedye machin 
vilnerab yo atravè eta a; li lèt sa a isit la.  

  
Majistra Rochester, Malik D. Evans, te deklare, "Pandan nou byen lwen pou nou 
deklare viktwa sou pwoblèm vyolans ak zam, lidèchip konsantre Gouvènè Hochul te 
pote sou pwoblèm sa a ap pwodui kalite rezilta ki montre nou estrateji nou yo ap 
mache. Kidonk, se yon bon nouvèl pou wè Gouvènè a dirije kalite lidèchip sa a sou 
pwoblèm vòl machin yo, epi mwen pa gen dout ke li pral jis efikas. Mwen rekonesan 
pou sipò li sou pwoblèm enpòtan sa a, ki ap ede nou kreye yon Rochester ki an sekirite, 
ekitab epi k ap pwospere nan enspire espwa epi bay opòtinite pou tout moun."  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2023-09%2FKiaHyundaiLetter.pdf&data=05%7C01%7CRicardo.Pelaez%40otda.ny.gov%7Cab20066c672144efb8a008dbb615bbc7%7Cf46cb8ea79004d108ceb80e8c1c81ee7%7C0%7C0%7C638303977151605831%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=TbPIzvlMSHhat%2B%2BJxU5saJbjnDdH7Ppa%2F56U6NPx%2FFE%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2023-09%2FDealer_Partners.pdf&data=05%7C01%7CRicardo.Pelaez%40otda.ny.gov%7Cab20066c672144efb8a008dbb615bbc7%7Cf46cb8ea79004d108ceb80e8c1c81ee7%7C0%7C0%7C638303977151605831%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=uHvef%2FbVXKluuGzHnuPuO1pRUt%2F1egBFueqK3Qq7qH4%3D&reserved=0


  
Chèf Egzekitif Konte Monroe a, Adam Bello te deklare, "Avan pwogram 
Estabilizasyon Oryantasyon Amelyore pou Jèn yo (Juvenile Enhanced Diversion 
Stabilization, JEDS) nan Konte Monroe, youn nan chak twa jèn ki te arete te komèt krim 
ankò anvan yo te parèt devan tribinal la. Dapre JEDS, sèlman sis pousan moun ki nan 
pwogram nan te rekomèt yon ofans jivenil. Mèsi Gouvènè Hochul paske li rekonèt siksè 
pwogram nan. Envestisman Gouvènè a nan JEDS pral pèmèt nou elaji sèvis pou jèn yo 
ak fanmi yo epi entèwonp sik konpòtman kriminèl la."  
  
Chèf Polis Rochester a, David M. Smith, te deklare, "Pandan ke vyolans nan 
Rochester ap desann, nou gen anpil wout pou nou fè. Mwen apresye asistans ak sipò 
patnè eta nou yo epi mwen espere agrandi kowòdinasyon nou an pou sible moun ki 
pote vyolans nan kominote nou an."  
  
Cherif Konte Monroe, Todd K. Baxter, te deklare, "Mwen apresye sipò Gouvènè 
Hochul nan amelyore teknoloji pou ede nan bati Sant Operasyon Envestigatif Rejyonal 
(Regional Investigative Operations Center) la. Mwen rekonesan pou gen opòtinite pou 
m chita bò tab la ak biwo Gouvènè a pou kontinye konvèsasyon sou chanjman, alafwa 
operasyonèl ak lejislatif, pou amelyore sekirite piblik."  
  

###  

